
Uzb. . Maqolada oliy ta’lim muassasalarida raqamli ta’lim xizmatlarini rivojlantirish
imkoniyatlari axborot tizimlari muvaffagiyatining DeLone-McLean modeli va
texnologiyani qabul qilish nazariyalarini integratsiyalash asosida Andijon gishloq xo‘jaligi
va agrotexnologiyalar instituti misolida tadqiq etilgan. Tabaqalashtirilgan tanlanma
asosida o‘tkazilgan so‘rovnoma ma’lumotlari (n = 412) ishonchlilik va validlik bo‘yicha
tekshirilgan hamda geteroskedastiklikka chidamli standart xatoliklar (HC3) bilan eng
kichik kvadratlar usulida baholangan. Natijalar barqarorligi tartiblangan logit modeli va
fakultetlarning qat’iy effektlarini hisobga oluvchi modellar yordamida tekshirilgan.
Talabalar qoniqishi bilan eng kuchli bog‘liqlik xizmat ko‘rsatish sifati, tizim sifati va axborot
sifati bilan kuzatilgan. Shahar va qishloq talabalari o‘rtasida raqamli infratuzilmadan
foydalanish imkoniyatlari bo‘yicha statistik ahamiyatli tafovut qayd etilgan. Muhimlik-
natijaviylik tahlili (IPA) asosida kampusning simsiz tarmog‘i, LMS kontenti va elektron
kutubxona ustuvor investitsiya yo‘nalishlari sifatida belgilangan. Kesma ma’lumotlar
go‘llangani sababli natijalar sababiy emas, assotsiativ bog‘liglik sifatida talgin gilinadi.

Eng. _ This article examines opportunities for developing digital educational services
in higher education using the Andijan Institute of Agriculture and Agrotechnologies as a
case study. The analysis integrates the DeLone-McLean information systems success model
with technology acceptance theories. Survey data from a stratified student sample (n = 412)
were assessed for reliability and validity and analyzed by ordinary least squares with
heteroskedasticity-robust (HC3) standard errors. Robustness was examined using an
ordered logit model and faculty fixed effects. Service quality, system quality and
information quality showed the strongest associations with student satisfaction. A
statistically significant urban-rural difference in access to digital infrastructure was
identified. Importance-performance analysis (IPA) highlighted campus Wi-Fi, learning
management system (LMS) content and electronic library services as investment priorities.
Given the cross-sectional design, the findings are interpreted as associations rather than
causal effects.

% ragamli ta’lim xizmatlari, HEMIS, LMS, DeLone-McLean modeli,
xizmat ko‘rsatish sifati, ragamli tafovut, muhimlik-natijaviylik tahlili,
Kalit so‘zlar: agrar oliy ta’lim.

Keywords: < digital educational services, HEMIS, LMS, Del.one-McLean model,
service quality, digital divide, importance-performance analysis,
agricultural higher education.

Kirish.

So‘nggi o‘n yillikda oliy ta’lim tizimidagi
raqamli transformatsiya texnologik
modernizatsiya doirasidan chiqib, ta’lim
muassasalarini strategik boshqgarish, raqamli
xizmatlarni rivojlantirish va ta’lim sifatini
oshirishning muhim omiliga aylandi. Axborot-
kommunikatsiya texnologiyalarining jadal
rivojlanishi, ta’lim oluvchilar ehtiyojlarining
o‘zgarishi hamda mehnat bozori talablarining
yangilanib borishi oliy ta’lim muassasalarida
boshgaruv  faoliyatini  takomillashtirishni
taqozo etmoqda. Xususan, ta’lim jarayonlarini
ragamlashtirish, elektron ta’lim
platformalarini joriy etish, masofaviy ta’lim
imkoniyatlarini  kengaytirish va raqamli
axborot resurslaridan samarali foydalanish
ragobatbardoshlikni oshirishda muhim
ahamiyat kasb etadi.

UNESCOning 2023-yilgi global ta’lim

monitoringi hisobotida ragamli
texnologiyalarning ta’lim natijalariga ta’siri
ularni  qo‘llash  sharoitlari,  boshqaruv
yondashuvlari va  pedagogik jarayonga
integratsiyalashuv darajasiga  bog'ligligi
ta’kidlanadi [28]. OECD tahlillariga ko‘ra,

raqamli vositalardan foydalanish samaradorligi
ularni ta’lim jarayoniga joriy etish bilan bir
qatorda mavjud resurslarni oqilona
boshqarish, tashkiliy jarayonlarni
muvofiglashtirish va erishilgan natijalarni
muntazam baholashni ham talab qiladi [22].
Mazkur yondashuv ragamli ta’lim xizmatlarini
rivojlantirishni faqat texnologik yangilanish
emas, balki kompleks boshqaruv vazifasi
sifatida ko‘rishni taqozo etadi.

Oliy ta’lim muassasalarida ragamli ta’lim

xizmatlarini samarali tashkil etish va
boshqgarish uchun zamonaviy boshqaruv
mexanizmlarini  shakllantirish ~ muhimdir.
Bunda ragamli rivojlanish strategiyasini ishlab
chigish, ta’lim xizmatlarini  ko‘rsatish
jarayonlarini avtomatlashtirish, elektron ta’lim
platformalarini  integratsiyalash,  axborot
xavfsizligini ta’minlash hamda boshgaruv

qarorlarini ma’lumotlar asosida gabul qilish

ustuvor yo‘nalishlar hisoblanadi. Shuningdek,

raqamli infratuzilma, moliyaviy va inson
resurslari,  professor-o‘qituvchilar = hamda
ma’muriy xodimlarning raqamli

kompetensiyalari xizmatlar sifati va ulardan
foydalanish imkoniyatlariga ta’sir ko‘rsatadi.

Ragamli ta’lim xizmatlarini
rivojlantirishni boshqarishda tizimli
yondashuvni qo‘llash mavjud muammolarni
aniqlash, resurslardan foydalanish
samaradorligini  oshirish va xizmatlarni
takomillashtirish bo‘yicha asoslangan qarorlar
qabul qilish imkonini beradi. Ta’'lim
oluvchilarning  ehtiyojlari va  qoniqish

darajasini o‘rganish, elektron platformalardan
foydalanish ko‘rsatkichlarini tahlil qilish, ta’lim
jarayoni natijadorligini monitoring qilish
hamda  boshqaruv faoliyatini  baholash
mezonlarini ishlab chiqish zarur. Shu nuqtayi
nazardan, oliy ta’lim muassasalarida ragamli
ta’lim xizmatlarini rivojlantirish jarayonlarini
boshqarish mexanizmlarini ilmiy jihatdan
o‘rganish va takomillashtirish yo‘nalishlarini
belgilash dolzarb ilmiy-amaliy ahamiyatga ega.
Mazkur maqolaning maqsadi raqamli ta’lim
xizmatlarini boshqarishning tashkiliy-igtisodiy
asoslarini tadqiq etish, ularning
samaradorligini belgilovchi omillarni tahlil
qilish hamda amaliy tavsiyalar ishlab
chigishdan iborat.

Mavzuga oid adabiyotlar sharhi.

Ragamli ta’lim xizmatlarini rivojlantirish
masalasi  xorijiy tadqiqotlarda  strategik
boshqaruv, pedagogik texnologiyalar, axborot
tizimlarining muvaffaqiyati va foydalanuvchi
tajribasi nuqtayi nazaridan o‘rganilgan.
A. W. Bates raqamli texnologiyalarni ta’limga
samarali integratsiyalash o‘quv dizayni va
texnologik resurslarni asosli tanlash bilan
bog‘ligligini ko‘rsatadi [23]. M. Fullan
o‘zgarishlarni  boshqgarishda institutsional
yetakchilik, xodimlar hamkorligi va tashkiliy
madaniyatning roliga e’tibor qaratadi [24].
T. Anderson onlayn ta’limning nazariy va
amaliy asoslarini talaba bilan o‘zaro aloqalar va

ta’limiy qo‘llab-quvvatlashning ahamiyati bilan
izohlaydi [25].

Axborot tizimlari muvaffaqiyatini
baholashda DeLone va McLean tomonidan
ishlab chiqilgan model tizim sifati, axborot
sifati, xizmat ko‘rsatish sifati va foydalanuvchi
qoniqishini o‘zaro bog'liq ko‘rsatkichlar sifatida
talgin etadi [15, 16]. Seddon mazkur modelning
nazariy izohini aniqlashtirgan [26]. Davisning
texnologiyani gabul qilish modeli foydalilik va
foydalanish qulayligi omillariga urg‘u beradi
[14]. Al-Fraihat va hammualliflar elektron
ta’lim tizimlari samaradorligini baholashda
ushbu yondashuvlarni integratsiyalash
imkoniyatlarini empirik jihatdan ko‘rsatgan
[12]. Xizmat sifatini baholashda Cronin va
Taylorning  yondashuvi [13], raqamli
tengsizlikni o‘rganishda esa van Dijkning
raqamli imkoniyatlar va ko‘nikmalar haqidagi
qgarashlari muhim nazariy asos bo‘lib xizmat
qiladi [27]. O‘zbekistonda oliy ta’limni
ragamlashtirishning tashkiliy-huquqiy asoslari
tegishli normativ-huquqiy hujjatlarda
belgilangan [1-5].

Tadqiqot metodologiyasi.

Tadgiqotda DeLone-McLean modeli
hamda Al-Fraihat va hammualliflarining
yondashuvlaridan moslashtirilgan 21 ta
savoldan iborat so‘rovhoma qo‘llanilgan

[12, 16]. Savollar besh balli Likert shkalasi
bo‘yicha baholangan (1 —  «Mutlago
qo‘shilmayman»; 5 — «To‘liq qo‘shilaman»).
So‘rovhoma oltita konstruksiyani gamrab
olgan: tizim sifati (TS) — 4 ta, axborot sifati
(AS) — 4 ta, xizmat ko‘rsatish sifati (XS) — 4 ta,
ragamli kompetensiya (RK) — 3 ta,
infratuzilmadan foydalanish imkoniyati (IN) —
3 ta va qoniqish (QQ) — 3 ta savol. Savollar
o‘zbek tiliga ikki tomonlama tarjima usuli
yordamida moslashtirilib, 30 nafar talaba
ishtirokida dastlabki sinovdan o‘tkazilgan. RK
va IN konstruksiyalari van Dijkning raqamli
ko‘nikmalar hamda texnologiyalardan
foydalanish imkoniyatlari haqidagi
yondashuviga muvofiq izohlangan [27].

Tadqgiqotning empirik bazasini
tabagalashtirilgan tanlanma bo‘yicha 412 nafar
talaba ishtirokida o‘tkazilgan so‘rovnoma
ma’lumotlari tashkil etadi. O‘lchov
ko‘rsatkichlari ishonchlilik va validlik nuqtayi
nazaridan tekshirilgan; bunday baholashning
metodologik asoslari ilmiy adabiyotlarda bayon
etilgan [17-19]. Tanlanma hajmini asoslashda
tanlanmalar nazariyasiga oid yondashuvlar,
jumladan, Krejcie va Morgan usuli ham nazariy
jihatdan ahamiyatlidir [20].

Talabalar qoniqishiga ta’sir etuvchi
omillar o‘rtasidagi statistik bog‘liglik eng kichik
kvadratlar usulida geteroskedastiklikka
chidamli HC3 standart xatoliklari bilan
baholangan. Natijalarning barqarorligi
tartiblangan logit modeli va fakultetlarning
qat’iy effektlarini hisobga oluvchi
spetsifikatsiyalar orqali tekshirilgan. Raqamli
xizmatlar rivojlanishining ustuvor
yo‘nalishlarini belgilashda muhimlik-
natijaviylik tahlilidan foydalanilgan [21].
Kesma ma’lumotlar asosidagi baholar sababiy
ta’sirni emas, shartli statistik bogliglikni
ifodalaydi.

Tahlil va natijalar muhokamasi.

O‘zbekistonda oliy ta’lim tizimi so‘nggi
yillarda jadal institutsional va tarkibiy
o‘zgarishlarni boshdan kechirib, nisbatan qisqa
davr ichida cheklangan qamrov modelidan
ommaviy oliy ta’lim bosqichiga oftish
jarayonini jadallashtirdi. Mazkur jarayon oliy
ta’lim xizmatlariga bo‘lgan talabning ortishi,
oliy ta’lim  tashkilotlari  tarmog‘ining
kengayishi, ta’lim olish imkoniyatlarining
oshishi hamda davlat va nodavlat ta’lim
muassasalari faoliyatining rivojlanishi bilan
tavsiflanadi. = Milliy  statistika  qo‘mitasi
ma’lumotlariga ko‘ra, 18-23 yoshli aholining
oliy ta’lim bilan qamrov darajasi 2017-yildagi
8,3 foizdan 2024-yilda 47,7 foizga yetgan [10].
Ushbu ko‘rsatkich oliy ta’lim xizmatlaridan
foydalanish imkoniyatlari sezilarli darajada
kengayganini, aholining oliy ma’lumot olishga
bo‘lgan intilishi kuchayganini hamda oliy

ta’limning mamlakat
rivojlanishidagi  ahamiyati
borayotganini ko‘rsatadi.

1-rasm. O‘zbekistonda 18-23 yoshli aholining oliy ta’lim bilan
gamrov darajasi, 2017-2024-yillar [10]

Milliy statistika qo‘mitasiga tayangan
xabarda esa 2025/2026 o‘quv yili boshidagi
talabalar soni 1 mln. 535 ming nafar deb
berilgan [11]. Ushbu ko‘rsatkichlar turli hisobot
davrlari, hisobga olish toifalari yoki metodik

>

>

>

Tizim sifati (TS) Hi (+)
Axborot sifati (AS) H2 (+)
Xizmat ko‘rsatish sifati (XS) H3 (+)
Ragamli kompetensiya (RK) Hy (+)
Infratuzilmaga kirish (IN) Hs (+)

yondashuvlar natijasida farq qilishi mumkin.
Shu sababli 1-rasmda bir xil statistik
metodologiyaga asoslangan 2017-2024-yillar
qatori keltirilgan.

Talabalarning raqamli ta’lim xizmatlaridan

qoniqishi (QQ)

2-rasm. Tadqiqotning konseptual modeli [16, 26, 27]

Oliy ta’lim bilan qamrovning kengayishi
ta’lim jarayonlarini tashkiliy boshqarish,
ragamli resurslardan foydalanish va xizmat
ko‘rsatish sifatini ta’'minlash masalalarini
dolzarblashtirmoqda. Ragamli xizmatlarning
rivojlanishi «Ta’lim to‘grisida»gi Qonun va
oliy ta’lim hamda ragamlashtirishga doir
strategik hujjatlarda belgilangan yo‘nalishlar
bilan bog‘liq [1-5]. HEMIS axborot tizimi oliy
ta’lim muassasalaridagi o‘quv va ma’muriy
jarayonlarni raqamlashtirishga xizmat qiladi.
Ragamli ta’lim texnologiyalarini rivojlantirish

markazining 2025-yilgi sarhisobida HEMIS Al
servislarining ishlab chiqilgani va tegishli
platformaga integratsiyalashgani qayd etilgan

[71. Ochiq axborot manbasiga ko‘ra,
HEMISning 1.5.9-versiyasi 2026-yil
31-yanvarda ishga tushirilgan [8]. Ushbu

manbalar raqamli xizmatlarning funksional

imkoniyatlari bosgichma-bosqich
kengayayotganini ko‘rsatadi.
Andijon qishloq xo0‘jaligi va

agrotexnologiyalar instituti Farg‘ona vodiysida
agrar yo‘nalishdagi oliy ta’lim xizmatlarini

taqdim etuvchi muassasalardan biri
hisoblanadi. 2025/2026 o‘quv yili uchun e’lon
qilingan qabul ma’lumotlarida institutning
33 ta yo‘nalishi va qabul kvotalari keltirilgan
[9]. Agrar yo‘nalishda tahsil oluvchi
talabalarning ragamli imkoniyatlarini
o‘rganish internet va texnik infratuzilmadan
foydalanishdagi hududiy tafovutlarni aniglash
uchun muhimdir. Ta’limning amaliyotga
yo‘naltirilganligi virtual laboratoriyalar, agro-
simulyatorlar va masofaviy maslahatlar kabi

xizmatlardan foydalanishni ham
dolzarblashtiradi.
Mazkur maqolada ragamli xizmatlar

sifati va talabalarning qoniqish darajasi
o‘rtasidagi bog'liglikni baholashga e’tibor
qaratilgan. HEMIS kabi tizimlardan foydalanish
oliy ta’lim jarayonlarida institutsional tarzda
belgilangan sharoitda texnologiyani qabul
qilish  modelidagi  «foydalanish  niyati»
ko‘rsatkichining izohlash imkoniyatlari
cheklanishi mumkin. Shu sababli talabalarning
amaldagi foydalanuvchi tajribasi, xizmatlar
sifatiga bergan bahosi va qoniqishini bevosita
o‘rganish muhim. Tadqiqotning konseptual
modeli 2-rasmda berilgan.

Talabalar so‘rovnomasiga oid
natijalarning umumiy talginida xizmat
ko‘rsatish sifati, tizim sifati va axborot sifati
qoniqish bilan eng kuchli bog‘langan omillar
sifatida  ajratib  ko‘rsatilgan. Ragamli
infratuzilmadan foydalanish imkoniyati
bo‘yicha shahar va qishloq talabalari o‘rtasida
statistik ahamiyatli tafovut qayd etilgan.
Muhimlik-natijaviylik  tahlili = kampusning
simsiz tarmog‘i, LMS kontenti va elektron
kutubxonani rivojlantirishni ustuvor vazifa
sifatida ko‘rsatadi. Bu bog‘ligliklarning sonli
koeffitsiyentlari, ishonch intervallari va
statistik mezonlarini alohida jadvalda aks
ettirish ilmiy natijalarni batafsil tekshirish
imkonini beradi.

Xulosa va takliflar.
Oliy ta’lim muassasalarida ragamli ta’lim
xizmatlarini rivojlantirishni boshqarish

mexanizmlarini takomillashtirish ta’lim sifatini
oshirish, boshqaruv samaradorligini ta’minlash
va talabalar qoniqishini yuksaltirishda muhim
ahamiyatga ega. Tadgiqotda xizmat ko‘rsatish
sifati, tizim sifati va axborot sifati talabalarning
qgoniqish darajasi bilan eng kuchli bogliq
omillar sifatida qayd etilgan. Shu sababli
axborot tizimlarining uzluksiz ishlashini
ta’minlash, ma’lumotlarning aniqligi va
dolzarbligini oshirish hamda texnik yordam
sifatini =~ yaxshilash  ragamli  xizmatlar
boshgaruvining ustuvor vazifalari bo‘lishi
lozim.

Ragamli  xizmatlarni = boshqarishda
talabalar qoniqishini muntazam o‘lchash, qayta
aloga mexanizmlarini yo‘lga qo‘yish va olingan
ma’lumotlar asosida ustuvor chora-tadbirlarni
belgilash maqgsadga muvofiq. Muhimlik-
natijaviylik tahlilida ajratib ko‘rsatilgan
kampus simsiz tarmog‘i, LMS kontenti va
elektron kutubxona xizmatlarini
rivojlantirishga e’tibor qaratish taklif etiladi.
Tizim sifati va xizmat ko‘rsatish
ko‘rsatkichlarini muntazam monitoring qilish,
aniqlangan kamchiliklarni bartaraf etish va
foydalanuvchi ehtiyojlariga mos o‘zgarishlar
kiritish boshqaruv samaradorligini oshirishi
mumkin.

Shahar va qishloq talabalari o‘rtasida
raqamli infratuzilmadan foydalanish
imkoniyatlari bo‘yicha qayd etilgan tafovutlarni
gisqartirish magsadida internetga ulanish
imkoniyatlarini yaxshilash, texnik vositalardan
foydalanishni qo‘llab-quvvatlash va ragamli
ko‘nikmalarni  rivojlantirishga  qaratilgan
tadbirlarni kuchaytirish zarur. Umuman,
samarali boshqaruv mexanizmi texnologik,
tashkiliy va inson omillarining uyg‘unligiga
asoslanishi lozim. Tadgiqot kesma
ma’lumotlarga tayangani sababli aniqlangan
bog‘ligliklar sabab-ogibat munosabati sifatida
talgin qilinmaydi; keyingi izlanishlarda vaqt
bo‘yicha kuzatuvlar va qo‘shimcha institutlar
ma’lumotlaridan foydalanish magqsadga
muvofiq.

